
Мартӑн 1-мӗшӗ. Тӑватӑ уйӑх иртнӗ хыҫҫӑн «Чӗмпӗр» поэмӑнатепӗр 
хут тытрӑм. «Хӑвна пӑхӑнтарма вӗренӗр» (Пушкин). «Ӗҫлени ывӑнта-
рать, ӗҫ хавхалантарать» (Д.И. Менделеев). 

Кузнецова, Старшинов тэта Ип.Иванов патне ҫырусем ҫыртӑм. 
Мартӑн 2-мӗшӗ. «Хӗллехи каҫ курнӑ тӗлӗк». Малтан вӑл «lcterus» 

ятлӑ пулнӑ. Эпӗ ун ҫинчен Юмана каласа параттӑм та Дмитрий Пет­
рович ӑшне тытса кулатчӗ, куҫҫулӗ тухатчӗ. Каярахри сюжетне эпӗ 
Твардовские темиҫе хут та каласа панӑ. 

Мартам 3-мӗшӗ. Поэзи тетрачӗ. Блок. Ҫинҫӗш, ырӑ янравлӑх. 1. Рос­
сия («Разбойная фаса». «Хурахла хитрелӗх»), 2. Паттӑрлӑх ҫинчен. 3. Чу­
гун ҫул. Э.Бафицкий. 1. Кайӑктытакан. Еп.Ширман (1908)-сӑввисемяпӑх. 
Икӗ еврей, виҫҫӗ те. Еврейсем хӑйсеннисене манмаҫҫӗ. Паян Багрицкий 
ҫинчен иккӗмӗш хут, унӑн Всеволод ывӑлӗ ҫинчен те тата. 

Мартӑн 5-мӗшӗ. Петр Петрович Кончаловский. «Пулас ҫук 
ӗмӗтсем». 1876 ҫулта ҫуралнӑ. Париж академийӗ. Сезанн. Испани-
«Вӑкӑрсен ҫапӑҫӑвӗсем». Паллӑраххи - «Сӗрме купӑс калакан». 1924 
- Итали пейзажӗсем. Горький. Чулхула пейзажӗсем. Уйрӑмлӑхсем. 
Хӑйнешкел, таврӑнми ытарайманлӑх. 1 9 2 7 - Кавказ. 30-мӗш ҫулсем 
-хула , Ленинград пейзажӗсем... 

Пейзаж тата натюрморт. «Сирень». Чечексем - художниксен аслӑ 
вӗрентекенӗсем. Портретлӑ живопись. « Х ӗ р ӗ - Наташа» (П.Василь­
ев*). С.Прокофьев - композитор. Чӑн-чӑн пур тӗнче тата ӑсра сӑнар-
лакан тӗнче. А.Толстой сӗтел хушшинче кӑнтӑр апачӗ тӑвать. 
В.Иванов, Мейерхольд, Фадеев, Тренев, Пушкин. Хавхалану саман-
тӗнче. Лермонтов почта станцинче. «Буйволсене таканлани» карти­
на. «Хӗрлӗ утлӑ ҫара шыва кӗртни». 

Мартӑн б-мӗшӗ. Уборщица ӗҫне хисепле. Чӑваш кӗнеке изда-
тельстви, ҫыравҫӑ ӗҫне хисепле. 

Пӗр намӑссӑр, хура ӑш-чиклӗ поэт пекки, пӗр этемкке мана 
тӑшман тесе ят пачӗ. 

"Павел Васильев поэтпа Я.Ухсай Мускавра 30-мӗш ҫ / л с е н пуҫламӑшӗнче час-ча­
сах тӗл пулнӑ. Павел Васильев Кончаловский хӗрне Натальйӑна юратнӑ, ӑна хапап-
ласа «Наталья» сӑвӑ ҫырнӑ. 



Мартӑн 7-мӗшӗ. Пӳртре сивӗ. Ра-
диора Николай Тихонов сасси. «Орда», 
«Брага» сӑвӑсен пуххисем. Сӑвӑҫсене 
витӗм кӳни. Телеграф ӑслайӗ. «Хамӑр» 
поэма (1920). «Юрга» кӗнеке. «Кахети 
ҫинчен ҫырнӑ сӑвӑсем» . «Юлташ 
мӗлки». Вӗрентекен. Лермонтов. «Гру-
зири ҫуркунне». 

Мартӑн 10-мӗшӗ. 
Хамӑр Кӗҫтентин пичче 
Ҫырнӑ пек, уй-хирӗнче 
Пуш уйӑхӗн вӗҫӗнче 
Хӗвел пӑхрӗ ӑшӑтса. 
Чӑнах пӑхма тесе пек 
Ҫутӑ шывӑн хӗррипе 
Ларса тулнӑ Пишпулек 
Улӑм витнӗ пӳртсемпе. 
«Хура ҫӗрпе хавас поэзи». Статья. 

Мартӑн 12-мӗшӗ. «Пушкӑрт ҫӗр-
шывӗ. Кунта пурте манӑн»? Ҫӑл - ҫӑв-
ӑнатӑп, пултӑран - ҫиетӗп, кайӑк - эпӗ 
унӑн юррине итлетӗп. Манӑн халӗ ни-
кам та ҫук. Савни те. Ҫӗрӗм пур. 

«Кунта сивӗ, анчах сивви те ӑшӑ». 
Геннадий Бор. «Пихтӑсен пысӑк вӑрма-
нӗсем», кӗнеке. 

Лермонтов поэзийӗ музыкӑра. 
«Пӗччен парӑс шуррӑн курӑнать». 

А .Варламов - Лермонтовпа пӗр 
вӑхӑтри. «Черкессен юррисем». А.Аля­
бьев - Лермонтовпа пӗр вӑхӑтри. 

«Пӗлӗтсем», «Тунсӑх та, хурлӑ та» -
Даргомыжский. 

«Лермонтовпа сывлатӑп», - ҫырнӑ 
Балакирев Пятигорскран. 

«Селиме юрри» («Измаил-бей» по-
эмӑран) - Мясковский. 

Мартӑн 13-мӗшӗ. Ҫил-тӑман. Юр 
хыртӑм, арӑма кӗтрӗм. Тем ҫитмест. 
Кун хушши пурӑннине пӗр кунта кӑтар-
тмалла. «Хӑйне евӗрлӗ лару-тӑрури 
хӑйне евӗрлисем». 

Арӑм килчӗ. «Новый мир» журнал-
тан ҫыру илтӗм. 

Тутар композиторӗсем - Сайт 
Сайдашев, Музафаров - «Гелбану», 
Файзи - «Башмачки», Фарид Яруллин 
- «Шурале»... Александр Ключеров -
«Кара Урман» (Тутар халӑх артисчӗ 
Рашит Вагапов). Пушкӑртсен леген-
ди тарах Ключеров ҫырнӑ балет. Вал 
тутар тата пушкӑрт юррисене пуха-
кан. Ӑна Пушкӑрт наукӑпа тӗпчев ин-
ститутӗнче тӗл пулнине астӑватӑп. 
Габоши. Насиб Жиганов - «Качкын», 
«Алтынсесь», «Джалиль». Джалиль 
арийӗ. 

Мартӑн 15-мӗшӗ. Слакпуҫ хӗр ачи 
- Спиридонова-Кӗтмел. Унӑн поэми -
«Ӗҫлекен сасси». 

Кирлеми - кирлӗ мар ӗҫ, япала. 
Кӗтмел - брусника, клюква? Кӗтмел 

Ман алӑра пӗчӗкҫӗ тӗксӗм симӗс блокнот. Унта пирӗн юратнӑ атте хӑй аллипе, 
ытларах кӑранташпа, йӑвӑ та питӗ вӗтӗ ҫырнӑ йӗркесем. Вӑхӑт самаях иртнипе хӑш-
пӗр сӑмахсем шупкалнӑ, тӗссӗрленнӗ: вулама та ансат мар. Ҫыру кӗнекине Яков Гав­
рилович ҫур ҫул хушши, 1969 ҫулхи март уйӑхӗнчен пуҫласа сентябрьччен, ҫырса 
пынӑ. Ҫырнӑ чухне тӑхтавсем те пулкаланӑ, темиҫе кунне пачах та ҫырман, сиктерсе 
хӑварнӑ. Ҫав кунсенче атте икӗ хутчен Шупашкарта парти пухӑвӗнче тата чӑваш писа-
телӗсен союзӗн правленийӗн ларӑвӗнче пулма ӗлкӗрнӗ. Советсен тапхӑрӗнче пуху-
сене ҫӳремесен хытӑ айӑпланӑ-ҫке-ха. Унтан вара ялта пӳрт тума пуҫланине пула 
Кӑкшӑмри пултарулӑх ҫуртӗнче каннӑ, сентябрьте хӑй ӗҫӗсемпе пӗр эрнелӗхе Муска-
ва кайса килнӗ. 

Ҫак йӗркесене атте Куславкка районӗнчи Карачра ҫырнӑ. Кунта вӑп уйӑхӗ-уйӑхӗ-
пе пурӑннӑ, нумай ӗҫленӗ. Ҫӳллӗ мар маччаллӑ пӗчӗк пӳртре пӗтӗм Раҫҫей тӗлӗнмел-
ле пысӑк хайлавсем шӑрҫаланӑ. Пӗчӗкҫӗ йывӑҫ ҫурта ятарласа ун валл и лартнӑ пулнӑ. 

ҫырли. Слакпуҫӗнче мӗн ҫырлине 
пӗлтерет? 

Саврӑшпуҫ юрри (Охотников) . 
Улӑхрӑм ҫӳллӗ ту ҫине, лартӑм шурӑ 
хут ҫине, лартӑм ҫырла пиҫиччен, 
кӗтрӗм аттен кӗттине. 

Кӗтти? Кӗшӗл-кӗшӗл халӑх. 
Сергей Тимофеевич Коненков. 
«Эпӗ художник, математик мар. 

Тӗрӗс формулӑсем манран ан кӗтӗр». 
Эпӗ чунран сума сӑвакан сын тата 

художник Анна Семеновна Голубкина: 
«Енчен те сирӗн мӗн те пулин урӑхла-
рах, хӑвӑр майлӑ тума ҫирӗп шухӑш пур 
пулсан, - тӑвӑр: эсир тӗрӗс, - тенӗ. -
Анчах та ку чухне эсир чӑннипех таса 
кӑмӑлпа ҫапла шухӑшласан тата туй-
сан кӑна тӗрӗс пулатӑр. Ҫакӑ вӑл, ман 
шутпа, искусствӑри реализм. Добролю­
бов каларӑш, художник-реалистӑн 
«пурнӑҫӑн вӗҫекен пулӑмне» тытса чар-
малла. Анчах тытса чарни пӗтӗмпех 
пӗлсе ҫитни мар-ха. Художникӑн 
вӑрттӑнлӑхне тупмалла, пытарӑнчӑк 
пружинине хыпаламалла, «кутне-пуҫ-
не» уҫса хумалла. Вӑйлӑ талантсен 
хӑйне майлӑ ӳнерҫӗлле ал сӗмӗ пур, 
тенӗ Добролюбов...» 

Н.А.Римский-Корсаковӑн «Летопись 
моей жизни» кӗнеки. Вуламалла! Р.-К. 

ажяцттагщ да-явви» ^ К О в ^^Щ, 

«Борис Годунов», «Хованщина», 
«Князь Игорь», «Каменный гость» 
ҫырнӑ. Тихвин хули - композитор ҫӗр-
шывӗ. 

Кӑнна Кушки урамӗсем: Аслӑ урам, 
Арманкас, Вӑтакас, Киштек касси, Ma-
cap кас, Ҫӗнӗ кас, Чечи кас, Кӗтес кас, 
Киштек ҫырли. 

Вӑл куйкӑрӑш. Унтан ернӗ кил питӗ 
чикӗсӗр пуйса каять тет. Анчах вӑл 
вӑрҫа пӗртте юратмасть тет. 

Куйкӑрӑш тени лӑпкӑ ҫын тени пу-
лать. 

Ҫуркунне кукамай нумай пулсан, 
хуратул аван пулать тет. 

Михаил Пришвин: Мана сахал 
пӗлеҫсӗ, вӑтам писатель вырӑнне те 
хумаҫҫӗ. Манӑн пултарулӑх 
вӑрлӑхӗнчен пӗр йышши чечексем -
кӑвакарчӑн куҫӗсем юлаҫҫӗ. 

Ман умӗн мӗн каланӑ, эпӗ те ҫав-
нах калатӑп. Кӗнеке ҫырасси вӑрлӑх 
тунипе пӗрех. Акма йывӑр, пухма савӑ-
н ӑ ҫ л ӑ . Ҫамрӑклӑха хӑратаканни -
ватлӑх. Манӑн ӑна пӗртте ҫамрӑклӑх-
па улӑштарас килмест. 

Мартӑн 16-мӗшӗ. Вырсарни кун. 
Ирхине кутсӑр-пуҫсӑр тӑман. Шыв ҫук. 

Конечно, 
различны поэтов сорта. 

Лутра мачча шухӑшсене «тытса чарнӑ», 
вӗсене «сапаланса кайма паман». Астӑватӑп, 
атте шухӑшӗсене чӗрӗ чунсем вырӑннех ху-
ратчӗ. Шухӑшӗсене тытса чарса вал вӑй-
хӑват пухнӑ, вӑй-хӑват пухса ӑс-тӑн пуҫтарнӑ 
ӗнтӗ. 

Атте хӑйӗн пултарулӑхне яланах «ӗҫ 
туни» тетчӗ. Чӑн та, тӗлӗнмелле самант 
пулнӑ ҫакӑ: унӑн пичӗ-куҫӗ ҫиҫсе ҫуталса 
каятчӗ. Вӑл хӑй ӑшӗнче сӑнарласа тунӑ 
асамлӑ тӗнчере чунӗпе те, чӗрипе те пурап­
са ҫыратчӗ те ҫыратчӗ. Тата мӗнешкел ки-
ленӳпе ӗҫленӗ! Ӑшӑ ҫапатчӗ унран, ун йӗри-
тавра хӗвеллӗ ачаш ӑшӑ хумсем вылятчӗҫ. 
Ҫывӑхра чухне ҫакӑ питӗ сисӗмлӗччӗ. 

У стольких поэтов 
легкость руки! 

Тянет, 
как фокусник, 

строчку изо рта. 
И у себя 

и у других. 
Что говорить 

о лирических кастратах? 
Строчку 

чужую 
вырвет и рад. 

Это 
обычное 

воровство и растраты 
Среди деливших страну растрат. 

Поэзия -
вся! -
езда в незнаемое. 

Ҫӗршыв тӑрӑх. Каласа панӑ тарах. 
Урлӑ? 

Сетнерпе Нарспи пӑлтӑр пек пӳрт 
лартасшӑн. Халӑх юрри. 

Мамӑк тӳшек сармашкӑн 
Пӗчӗк пӑлтӑр кирлӗччӗ... 
Пӑяхам, старший деверь. Пӑяхам -

упӑшкин пиччӗшӗ. Пӑяхам арӑмӗ -
инке. Сентти. 

Ҫӗнӗ ҫын та Нарспи кин 
Пӑрмаях вӑл хуйхӑрать. 

Пӑяхӑшӑн ачине 
Сенттие ҫеҫ юратать. 

«Лӑпӑр» - юмах. Шӑпа, шӑпана 
ӗненни. Турӑ ҫырнинчен иртеймӗн. 

Пултӑр - арӑмӑн шӑллӗ. Пуҫана. 
Пӑяхам, сарӑ ывӑл, кӗҫӗн ывӑл. 

Патак - шатак. Арӑмне хӗнеме кил 
картинче ун патак-шатакӗ ҫитет. 

Патӑрка. Патӑраххӑтӑлать. Хӑвӑрт 
татӑлакан, хуҫӑлакан. 

Мартӑн 17 -мӗшӗ. С.М.Ислюков 
ҫырӑвӗ. Питӗ лайӑх, ҫынла. Ман йытӑ 
та ман туе килсе кайрӗ, шӑмӑсене кыш-
ларӗ ҫеҫ, ҫисех ячӗ. 

Ип.Иванов, В.Максимов, М.Ильин 
художник патне ҫырусем сыртам. 

Михаил Дудин калаҫрӗ - хӗрӳ 
туйӑмлӑ, кӑшкӑрашуллӑ. 

Бижбуляк: вырӑса ята ан кала, ту-
тара киле ан кӑтарт (авалхи ваттисен 
сӑмахӗ). Интереслӗ. 

Кивӗ Тимӗрҫен: хӗрӗх чӳрече, пӗр 
алӑк, харӑс кӗресрен хӑратӑп. 

Кӑнна Кушки: Тилҫе шывӗ. Чӑпӑрлӑ 
шывӗ хӗрринче. «Тилҫе шывне ҫеҫ 
сутӑн илместпӗр». 

Тилче чирӗ, лаша пырӗ шӑнсан. 
Хасан Туфан арабла Ҫавра ҫил, 

Киремет ялӗ, 1900. Ашшӗ - кӑмакаҫӑ. 
Ӗпхӳ медресе. Галимджан Ибрагимов. 

Халӗ Карачра йывӑҫ ҫурт ҫук ӗнтӗ. 1969 ҫулхи сентябрьте юратнӑ анне синкерлӗ 
вилӗмпе вилчӗ. Йывӑр асаилӳсем капмар чулсем пек пусарчӗҫ пирӗн чӗресене. Ҫак-
нашкап лару-тӑрура ялта тӗпленсе пурӑнмашкӑн та хал ҫитмерӗ. Атте аллисем те вёсен 
кайӑкӑн хуҫнӑ ҫуначӗсем пекех тӑрук усӑнса анчӗҫ. Тата вӑл хуҫалӑх ӗҫӗсене нихӑҫан та 
хутшӑнман-ҫке-ха, ку тӗлӗшпе вӑл нимӗн те ӑнкарман. Ҫапла вара майӗпен-майӗпен 
ялтм хуҫалӑх юхӑнма пуҫларӗ. Атте ҫӗр ҫинчен, унӑн пулӑхне ӳстересси ҫинчен ҫак ӗҫе 
пӗлсе те хавхаланса питӗ нумай ҫырнӑ. Анчах пахчари ӗҫсене пурнӑҫлама та унӑн алли 
ҫитеймерӗ. Хуҫисем пулман чухне ял ҫыннисем ҫурта пайӑн-пайӑн салатса пӗтерчӗҫ. 
Карачри сурт поэтшӑн пултарулӑх лабораторийӗ пулнӑ-ҫке-ха. 

Халӑх шухӑш-кӑмӑлне лайӑх ӑнланни, унӑн пурнӑҫне пӗлсе тӑни, ку чухнехи чи 
кирлӗ ыйтусене хускатни Ухсай поэзине чӗрӗ вӑй панӑ, ӑнӑҫлӑ сӑнарсем тума пулӑшнӑ. 
Поэт тӑван халӑх умӗнче хӑйне яланах парӑмра пулнӑн шутлать, халӑх юратакан, 
унӑн кӑмӑпне тивӗҫтерекен паха хайлавсем ҫырма тӑрӑшать. Яланах халӑхпа пӗрле, 
кирек хӑҫан та халӑхшӑн - акӑ мӗнле пулнӑ поэтӑн ырӑ та ҫутӑ тӗллевӗ. 

Ку дневник ытти дневниксенчен ытлашшипех уйрӑлса тӑрать. Кунта куллен-

Омар Хайам, Маяковский. 1924 - Хусан, 
Хади Такташ. Традициллӗ сӑвва ҫӗмӗ-
рни. «Урал эскизӗсем». Ҫамрӑк Маяков­
ский витӗмӗ. Ҫав вӑхӑтра Туфан, Ҫав-
ра ҫил пулать. Ҫуран утнӑ, вӑхӑтлӑха 
ӗҫе вырнаҫнӑ. Ташкентра хӑйӗн кӗне-
кине курнӑ. Ӑна унӑн юлташӗсем 
кӑларнӑ. Фольклор, традицилӗх, Тукай 
патне таврӑнни, Такташ вилӗмӗ. 

«Ҫырусем пуласлӑха кӑна каяҫҫӗ»* 
Тукайпа Пушкин ман карапӑн хӳрине 
килчӗҫ. М.Джалиль, Ахмед Файзи. 
«Алт» - «Клятва». 

Амӑшӗ курӑксемпе, кайӑксемпе, 
ҫӑлтӑрсемпе калаҫма пӗлнӗ. 

Пурнӑҫа философла ӑнланса илни. 
«Хӑвасем те тутарла пӗлеҫҫӗ пек». 

Ҫуркунне 
Курак пасарӗ - йӗркесӗр пуху, каш-

нин хӑйӗн шухӑшӗ. Сенкер уйӑх - май. 
Мартӑн 18-мӗшӗ. Пустуй парне, 

кӗтмен парне, пурнӑҫ, мӗншӗн мана 
панӑ сана? 

СССР халӑхӗсен поэчӗсем. Юрату 
йӗркисем. Максуд Шайзаде (узбек), Га-
фар Мирзоев (таджик), Тимеркул Уме-
талиев (киргиз), Леонид Вышеславский. 
Енчен те ҫивиттийӗ ҫук пулсан, ҫурчӗ 
унӑн чунӗнче - Маро Маркарян. 

Римский-Корсаков - «Невидимый 

град Китеж» - 14-мӗш опера. Премье­
ра 1907 ҫулта. «Ылтӑн автан». 

«Хӗн-хур айӗнче» поэма. Элкер ӑна 
тӳрлетнӗ. Вырӑс? Чӑваш Вырӑскасси 
сӑмахӗсем. «Вырӑс кайрӗ - вырӑн 
юлчӗ». Словарь - «Вырӑс». Элкер ҫап-
ла вара хӑй халӑхран илнӗ сюжета 
пӑсса тӑкрӗ. 

Асаилӳ - ку ӑруран ӑрӑва пыракан 
эстафета. Тӑнлӑ-пуҫлӑ, тӗрӗс! Эпир 
апла ҫырмастпӑр - Иванов ҫинчен те, 
Яковлев ҫинчен те. 

Мартӑн 19-мӗшӗ. Чӗкеҫ. Хӑш-пӗр 
чухне хуйха сирее тесе вӑл чӗлӗм 
туртнӑ, ҫавӑнпа Кӗлпук ун ҫумне чӗлӗм 
хунӑ - чӗлӗм кун каҫнӑ. 

Пишпулек - хресчен лицейӗ. 
Лаша чӑваш чӗлхинче кастарнӑ ик-

кенне пӗлтерет . Айтуррах лаша 
турӑмӑр теҫҫӗ. 

Кашлинч, кашлинчи, козловошник. 
Хурамал: ҫул хӗрринчи кашлинчи ан 
ҫийӗр, тутӑр пӑсӑлӗ. 

Кашкӑр шӑнӑрӗ, волчье сухожилие. 
Япала ҫухалсан, кам ҫине те пулсанах 
кашкӑр шӑнӑрӗ турттарсан, вӑл ҫын 
вилет. 

Ҫырусене эпӗ мӑшӑрлӑ мар число-
сенче ҫыратӑп. Мӑшӑрлӑ мар число 
чӑвашла «ытӑ», мӑшӑрли - «тӗкел». 

хи пултарулӑх ӗҫӗ ҫинчен сахал асӑннӑ. Унсӑр пуҫне, ӑна кӗскен те сапаланчӑк 
ҫырнӑ. Дневнике ҫыру кӗнеки е ҫывӑх вӑхӑтра пысӑк хайлавсем ҫырма хатӗр-
ленӗ ӑслӑ шухӑшсен пуххи теме те пулать пуль. Вӗсем, пӗрре пӑхма, пӗр-пӗрин-
пе пач ҫыхӑнман пек, ҫав хушӑрах поэтӑн шалти тӗнчине, илемлӗх туйӑмне уҫса 
параҫҫӗ. Ҫак йӗркесенче Яков Ухсайӑн анлӑ тавра курӑмӗ палӑрать, вӑл музыка, 
литература тата живопись ҫине мӗнле пӑхни витӗр курӑнать. Ҫырнисенчен чылайӑшӗ 
асаилӳсемпе литература ӗҫӗнчи пулӑмсемпе ҫыхӑннӑ. Паллах, чӑваш тӗнчине те ман-
ман, хӑш-пӗр сӑмахсен пӗлтерӗшӗ пирки каланӑ шухӑшсем те тӗл пулаҫҫӗ. 

Ҫак пӗчӗкҫӗ статьяра пӗтӗм дневнике тишкерсе тухма тӗллев лартман эпӗ. 
Ун ҫинчен тӗпчевҫӗсем хӑйсен сӑмахне калӗҫ-ха. Манӑн тӗллев вара атте ҫырнӑ 
йӗркесене май ҫитнӗ таран, хам пӗлнӗ чухлӗ ӑнлантарса парасси пулса тӑрать. 

Чи малтанах тӑван анне - Мария Дмитриевна Ухсай паллӑ куҫаруҫӑн П.Д.Дру-
жининӑн арӑмӗ Нина Михайловна патне ҫырнӑ ҫырури йӗркесемпе паллашта-

*«Письма в грядущее». X. Такташӑн сӑвӑсен пуххи. 



Поэзисӗр ман пурнӑҫ ҫук... 

Ача-пӑча вӑййинчи пек мӑшӑрсӑр пулас 
килмест, мана арӑм-ҫуррисӗр пуҫне 
юлташ кирлӗ, хамӑн ҫурри. 

Пушкӑртстан. Писательсен Союзӗ-
нче 78 ҫын. Халӑх поэчӗсем. 1. М.Га-
фури, Гилемдар Рамазанов, филологи 
наукисен докторе. Гафури районе. Ту­
кай, Иванов. «Хӗрлӗ ялав» сб. (1919) 6 
том. 

2. Сайфи Кудаш - 4 том. Сӑвӑллӑ 
роман (1935). З.Р.Нигмати, поэт, дра­
матург. «Маяковский маншӑн маяк 
пулнӑ». «Большевик» поэма, «Хӗлхем-
рен ҫулӑм»- Ленин ҫинчен. 4. М.Карим. 
1935 ҫулта ҫырма пуҫланӑ. Пахалӑхпа 
ҫӗнелни. «Эпӗ - Раҫҫей ҫынни». Чаплӑ 
драматург. Салават ячӗллӗ преми. 

Мартӑн 20-мӗшӗ. Модест Петрович 
Мусоргский 42 ҫулта вилнӗ. «Искусст­
во - кӗрешӳре кӑна. Манӑн девиз: ҫӗнӗ 
ҫырансем патне талпӑнар». 1. Борис 
Годунов. 2. Сорочинская ярмарка. 3. 
Хованщина. 

Мартӑн 21-мӗшӗ. Чӑвашсен ниги­
лизме - чӗлхене, йӑла-йӗркесене хи-
сеплеменни, хӑвӑрт вырӑсланса пыни, 
тӑван ҫӗре курайманни. Акатуй уявне 
чарни. Эллен* «Акатуйне» питӗ вула-
малла. 

Ирина Петровна Яунзем - РСФСР 
халӑх артистки. Тӗнчери 60 чӗлхепе 

юрӑсем юрлать. «Вӗсен ҫӗрӗсем ҫин-
че пухнӑ чечексене эпӗ вӗсене па-
ратӑп». Мордвасен юрӑҫи Мария Анто­
нова тата чӑваш юррисем. 

Якут, мордва, украин, туркмен, ту­
тар, коми хӗрӗсем. Чӑваш хӗрӗ. Вӑл 
пулман. Ылханлӑ нигилизм, хӑвӑн на-
цине курайманни. 

Мана атте калатчӗ: кӗпӳ-йӗмӳ ҫӗтӗк 
пулсан мӑшкӑл мар, чуну ҫеҫ ҫӗтӗк ан 
пултӑр! Манӑн сӑхман ҫӳхе, мана, 
ҫумӑр,хӗрхен! 

Передача - Роберт Берне. Ҫӳретӗп 
эпӗ хулара. Йывӑҫсене чулпа хӗстернӗ. 
Пиллӗкмӗш ывӑл ҫуралнӑ. Вӑтӑр иккӗ-
ре вилнӗ. 

Радиопа еврей поэчӗсем сӑвӑсем 
вулаҫҫӗ. Ку ахальтен мар, вырӑнсенчи 
еврейсем хӑйсем тӑрӑшнипе. Еврейсен 
туслӑхӗ, пӗр-пӗрне алӑ парса пулӑшас-
си питӗ вӑйлӑ. Ырламалла. 

Каллех Мусоргский! «Кураври кар-
тинкӑсем». 

Кикен - чемерица. Вӑл улӑхра ӳсет. 
Кӳршӗри хӗрарӑм пирӗн килӗре кикен 
вӑрри тӳнӗ йытта вӗлерме. Эпир пич-
чепе иксӗмӗр ҫав килӗрех ҫӗмӗрт тӳсе 
ҫинӗ. Чутах вилеттӗмӗр, сӗт ӗҫсе ӑна 
хӑсса кӑларни анчах пире ҫӑлса 
хӑварчӗ. 

Мартӑн 22-мӗшӗ. Тилпӗрен - беле-

ратӑп. «Яков ялта пурӑнать, - хыпарланӑ вӑл. - Унта мӗн ӗҫлет вӑл, ҫав пӗчченҫӗ 
манах, ӑна Турӑ ҫеҫ пӗлет: ҫыру та ҫырмасть, телефонпа та калаҫмасть». Чӑн та, 
атте ялта улах вырӑнти пек пурӑннӑ, пӗтӗм вӑйне пултарулӑх ӗҫне панӑ. «По-
эзисӗр ман пурнӑҫ ҫук», - ҫырнӑ вӑл хӑйӗн дневникӗнче. 

Ялти пурнӑҫ нихӑш енӗпе те пуян пулман. Атте ӑна хак парса темиҫе сӑмах 
ҫеҫ ҫырнӑ: «Нимӗнле хыпар та ҫук. Кушак та эпӗ». (Апрелей 10-мӗшӗ.) Кушак аҫи, 
Татарин ятлӑскер, 1971-1972 ҫулсенчи дневниксенче те час-час тӗл пулать. Ытла 
вӗҫкӗнскер ҫапӑҫма питӗ юратнӑ. Темиҫе кун ҫухалса ҫӳресен ҫеҫ суранӗсене 
ҫулласа сиплемешкӗн атте пӳртне таврӑннӑ кушак аҫи. 

Ялта ӗҫлесен те Яков Гаврилович литература тӗнчинчен пӗртте уйрӑлман, ҫывӑх 
юлташӗсемпетӑтӑшахҫырусем ҫӳретнӗ. Пӗчӗкҫӗ радиоприемникпе композиторсем-
пе художниксем ҫинчен паракан «Поэтическая тетрадь» передачӑна юратса итленӗ. 
Ҫавӑнпа ӗнтӗ унӑн дневникӗнче художниксем ҫинчен ҫырнисем ытларах тӗл пулаҫҫӗ. 

*Элле Кузьма Васильевич (1886-1974) - историк, этнограф. Национализма айӑпланине пула 
тӑван республикӑран тухса кайма тивнӗ. 

на. Тилпӗрен аврине ҫисен, этем тилӗ-
рет (Ситекпуҫ). 

Турпас пек урпинчен турах пек сӑра 
турӑм. 

Национальная элегантность и коло­
ритность - интереслӗ сӑмах 
ҫаврӑнӑшӗ. 

Илемлӗ теҫҫӗ Сингапур, 
Анчах манӑн хамӑн ялӑм пур. 
М.Карим тухса калаҫни - калама ҫук 

чаплӑ. 
Мартӑн 23-мӗшӗ. Вырсарни кун 

пулсан та манӑн ӗҫ чӑвашла пырать, 
ҫаплах ман чӑваш эрни. Ирхине тӑват-
тӑра тӑтӑм. Стена ҫинчи градус[ник]ре 
5°, кӗркунне, урайӗнче хӗлле, урана 
пусма ҫук сивӗ, кӑмакара уяр, шӑрӑх. 

Эпӗ Долгова аса илтӗм. Вӑл хӑйне питӗ 
ӑслӑ шутлать, никамран та вӗренмест. 

Чӑваш ҫӗршывне мухтаса каласа 
паракан сӑмах - статья. 

Пигмейсем Африкӑра. Конго юхан 
шывӗ. Пӗчӗкҫӗ ҫын аманнӑ чӗр чуна 
йӗрлет. Вӑл мӗн ҫиет, мӗнле курӑксе-
не? Пигмейсем - вӑрман ачисем; чир-
чӗрпе, выҫӑпа вилеҫҫӗ. Ҫӳллӗшӗ -1 ,35 
м. Пуҫа тӑхӑнмалли - кайӑксен тӗкӗсен-
чен. Камерун патшалӑхӗ, пӗтӗмпе 50 
пин. 

«Тумра» - Лермонтов сӑввинчи 
эпиграфран. «Виҫӗ хӗлӗх тӗнкӗлтетнӗ». 

Эпӗ утрӑм шӑллӑмпа 
Хамӑр ялти пасара. 
Тинкӑл-тинкӑл калама 

твМЙ 

Ҫакна палӑртмалла, кун кенекинчи пӗр сӑмах та, пӗр йӗрке те ӑнсӑртран ҫыр-
ӑнман, вӗсем пурте пултарулӑх ӗҫӗпе ҫыхӑннӑ. Сӑмахран, «Иван Сусанин» опе­
ра пирки ҫырнине илер-ха. Атте ҫав вӑхӑтра Константин Иванов ҫинчен вырӑсла 
кӗнеке ҫырнӑ. Унӑн темиҫе страницине Чӗмпӗрти чӑваш шкулӗнче вӗренекенсем 
Глинка оперине сцена ҫинче лартнине халалланӑ пулнӑ. 

Литература тӗнчине илсен те атте хӑй килӗштерсе сума сӑвакан писательсемпе 
философсене питӗ уйӑрса пӑхнӑ. Гетене, Лукрецие юратнӑ. Уншӑн тема мар, пулта-
рулӑх вӑйӗ чи кирли шутланнӑ. Хапӑхлӑхпа витӗннине чӑтма пултарайман, ҫыравҫӑ-
сен тӗрлӗ шухӑшлӑхне пысӑка хурса ырланӑ. Вӑл Андрей Белый поэта хисепленӗ. 
Ҫавӑн пекех вырӑс поэчӗсенчен Александр Блокпа Николай Гумилева мухтаса асӑннӑ. 
Вӗсене вӑл ахальтен мар йӑптӑрккасем тенӗ. Атте кирек мӗнле кӗнекере те ыттисем 
курманнине асӑрхама пултаратчӗ, ҫӗрпе этем ҫыхӑнӑвӗсем пирки ҫырнӑ хайлавсене 
пӗтӗм чунӗпе ҫывӑх йышӑнатчӗ, хӑй те сӗнӗлле сӑмах калама тӑрӑшатчӗ. 

Тепӗр хут калатӑп, атте тӑван ҫӗрпе ҫыхӑннӑ поэзие чӗрӗ сисӗмпе туятчӗ. 
Унӑн кӗнекисенче паллӑ тунӑ вырӑнсем нумай. Вӗсем пӗлтерӗшлӗ, тен, ятарлӑ 



тнаҫ ҫ у к . . . 

Виҫӗ хӗлӗхлӗ тумра 
Илсе патӑм, ман студент 
Тӑрса юлнӑ укҫапа. 

Урхамах 
Пӗрре калатӑп эпӗ - пушкӑрт, 
Тепре калатӑп - эп чӑваш. 
Вӗҫетӗп пӗлӗтре, хӑлат пекех, 
Ҫул ман пулас тӗнчере. 
Вӗҫ, урхамах, чӑваш каларӑш, 
Ҫилхи витӗр ҫил вӗрет... 

Ашмарин - Мӑкшӑ касси Илепарта? 
Ун пек урам пур-и? 

Лашасем. Тарланӑ хыҫҫӑн шыв 
ӗҫтерсен мӗнпе чирлет, мӗн пулать? 

Чӑваш чӗлхинче пур япала та этем 
пек. Ыраш кӗпи, чӗре хӑлхи, ҫӑкӑр кӑва-
пи, турат куҫӗ. 

Маршак... ача ҫулӗсенченех вырӑс 
ҫӑлтӑрӗсенчен пурин патӗнче те 
пулнӑ - Стасов, Толстой, Р.-Корсаков, 
Репин, Шаляпин, Горький - сӑввисе-
не кӑтартнӑ. ...Хӑйне чухӑн ҫемьерен 
тет, тӑватӑ ҫулта ҫырма пуҫланӑ, ла-
тинларан Горацин одине куҫарнӑ. 
...Фольклорти ачасем хӑйсене улӑп-
сем пек, тӗнче хуҫисем пек туяҫҫӗ: 
«Ҫумӑр, ҫумӑр, чарӑнсам», - тесе 
хушаҫҫӗ. 

Ҫут ҫанталӑк тата ачасем. Амӑшӗ-

пе, тантӑшӗпе калаҫнӑ пек ирӗклӗ ка-
лаҫаҫҫӗ. Сентти пирки калаҫнӑ пек. 

Мартӑн 26-мӗшӗ. Кӑвак хуппи. 
Ҫӳле пӑхрӑм, пӗшкӗнтӗм 
Ҫӗлӗк пуҫран ӳкнӗрен. 
Шутларӑм та тӗлӗнтӗм 
Пурнӑҫ хӑвӑрт иртнӗрен. 

Ҫӳл тӳпере ҫут ҫӑлтӑр 
Пирӗн пичче мар-ши ку? 

Туй такмакӗнчен. 
«Кӗлпук» - ум сӑмах. Тукташ 

статйи, Резюкова алӑ пустарни. Кӗлпук 
поэми вӑрах вӑхӑтӳссе пычӗ, ҫуралас-
са вӑл халӑх ӑс-тӑнне итленипе 
ҫуралчӗ, ӑна кӗтсе илекенсем: Мака­
ров, Пеньковский, Чуковский, Костер, 
Роллан*. «Калевала». Юман 1934 ҫул-
та куҫарма тытӑнчӗ. 

Чӑваш поэчӗн ирхи юрри. Гете. Туп-
са вуламалла. 

Франци комеди театрӗ - 300 ҫулта, 
армян опери - 100 ҫулта, Чӑваш опера 
театрӗ пуҫланнӑ та вырӑсланнӑ. 

Мулкач пек эпӗ пӗр пӗччен, 
Мана хӑрма ҫеҫ юлнӑ, 
Манран ӗрчемӗ йӑх. 
Поэт ҫӗре варнӑ тырӑ, унӑн тымар-

ӗсем ҫӗр айӗнче, ҫулҫисем сывлӑшра. 
Ҫӗр айӗнче тӗттӗм, анчах унта хӗвел 
пайӑркисем пуянлӑх туса хатӗрлеҫҫӗ. 

тӗпчев ӗҫӗ ҫырма та тивӗҫлӗ тесе шутлатӑп. Тӗслӗхрен, Афанасий Фет сӑввисен 
кӗнекине пӑхар-ха. Шухӑшласан, сӑвӑҫ хресчен пурнӑҫӗнчен катара тӑнӑ, апла 
пулин те атте хӑйӗн аллипе кӗнеке хӗррисене нумай асӑрхаттару ҫырса хунӑ. 
Вӑл ытларах анасене сӑнланине, улӑха кӗтӳ кӑларнине тата ыт.те тишкернӗ. 

Атте ҫыравҫӑсен пултарулӑхне туйма пӗлетчӗ, хӑш чӗлхепе ҫырнине пӑхмасӑр 
тивӗҫлипе хак паратчӗ. Чӑн-чӑн поэта яланах пысӑка хурса хаклатчӗ. Мордвасен 
ҫамрӑк поэтне Иван Пиняева час-часах ырласа калаҫнине астӑватӑп. Тутарсем-
пе пушкӑртсен поэчӗсене питӗ юратса, тӑванла йышӑнатчӗ. Уйрӑмах ӑна Мажит 
Гафури, Хасан Туфан, Сейфи Кудаш ҫывӑхчӗ. 

*И. Тукташпа (Тӑван Агпӑл, 1952,1№) Н.Резюков (Чӑваш коммуни, 1951, октябрей 16-мӗшӗ) статйисем, 
вӑтӑрмӗш ҫулсен сывлашӗпе ҫырнӑ. «Кӗппук мучипе» унӑн авторне пӗр сӑлтавсӑр хурласа тӑкнӑ. «Кӗлпук 
кивӗ йӑласене, кивӗ культурӑна хӳтӗлет, поэтӑн кӑмӑлӗ те ун енчея, «Ку вӑл писателей политикӑлла йӑнӑшӗ, 
тимсӗрлӗхӗя, «Ҫакӑн пек апшурла поэзи паянхи куна нимӗн тума та кирлӗ мар» - ҫакнашкал шухӑшсемпе 
тултарнӑ ку статьясене. А.Н.Макаров критик, М.М.Пеньковскипе Н.К.Чуковский куҫаруҫӑсем вара «Кӗлпук 
мучи» поэмӑна тивӗҫлипе хакпанӑ. 

Костерпа Ролланӑн романӗсен men геройӗсем Кӗлпук мучине ҫывӑх пулнӑран авторсене асӑннӑ. 

Этем хӑйӗншӗн ҫеҫ пурӑнни, «хам ҫием 
те хам сысам» текен шухӑш. Мӗнле 
уйрӑмлӑх: этем? ҫын? 

«Ҫакӑ ҫутӑ тӗнчере вӑйли ҫук та 
этемрен». Ют ҫ ы н . Ют этем? Кун 
п и р к и ш у х ӑ ш л а м а л л а . Л е н и н 
этем-и, ҫын-и? Вӑрӑ этем-и? 

Мартӑн 27-мӗшӗ. Паян ирех виҫӗ 
сехетре сиксе тӑтӑм та пӳрт хутса 
ятӑм. Пӗр пански чӑлхана шыраса кун 
тухрӗ. Каҫхине ҫывӑрма выртнӑ чух 
(вырӑн сивӗ) пӗр урана чӑлха тӑхӑннӑ 
иккен. Пуҫ алӑ мӗн тунине пӗлмест, 
ывӑннӑ. 

Тайӑр Тимкки «Интернационал» ку-
ҫарнине «Чӑваш ҫӗршывӗ» сӑвва 
кӗртмелле. 

Вороновский, Твардовский, Кондра­
тович, Старшинов, Кузнецова, Елена 
патне ҫырусем ҫыртӑм. 

Эсир мана шел мар, манӑн ҫурхи 
ҫулсем... 

Мартӑн 28-мӗшӗ. Ӗнер ҫырусем 
анчах ҫыртӑм, пилӗк сехетрех ҫывӑр-
ма выртрӑм. Паян ӗҫлес тесе пӗрре 
вӑрантӑм. Кӑмака хутса пултарнӑ хыҫ-
ҫӑн урама тухрӑм, ҫӗлӗк тӑхӑннӑччӗ. 
Сивӗ иккен, каялла хӑвӑрт кӗтӗм... Ис-
люков патне ҫырнине ямарӑм, ҫиллен-
се ҫырсан ӑс ҫухалать, сапаланать. 
Ҫилӗ килнӗ чух шухӑшлани юрӑхсӑр, 

Яков Ухсай 

усал иккен, йӑнӑштарма, ҫынсене те 
ҫиллентерме пултарать. 

Ҫитмен пурнӑҫ пирки-ҫке 
Ҫын куҫӗнчен пӑхатпӑр. 
Ҫиме ҫӑкӑр ҫитмесен, 
Пӑтавка йӑтса тухатпӑр. 
Хырӑҫ-марӑҫ памашкӑн 
Хушпу саклат хыватпӑр. Саклат? 
Чӑваш кил-йышӗнче ача хӑйӗнчен 

аслисене ятпа чӗнмен: пичче, аппа, 
кӗҫӗн пичче. 

Словарь™ сӑмахсем хӑвӑрт улшӑ-
наҫҫӗ. XIX ӗмӗрте «Каникулы» вырӑн-
не «вакация» йышӑннӑ. Латинла 
vacatsio - пушӑ вӑхӑт... 

Автобиографи. Ун чухне радио та, 
хаҫат-журнал та ҫукчӗ. Эпӗ вырӑсла 
пӗлместӗмччӗ. Хамӑр ялта пилӗк ҫӗр 
киле яхӑн пулсан та, пур ача-пӑчана та 
пӗлеттӗм. Ку манӑн географиччӗ, 
манӑн глобус, манӑн астрономи. Ҫӑлт-
ӑрсенчен пӗрне анчах пӗлеттӗм. Хуш-
ка ҫӑлтӑр. Сехет те ҫук - шурӑмпуҫ 
ҫӑлтӑрӗ. 

«Чӗкеҫ инке». Хӗр ҫураҫнӑ чухне 
яшка пӗҫереҫҫӗ те, ӑна вара хӗр яшки 
теҫҫӗ. 

Хӗр яшки ҫинӗ чух хӗрсем пӗр 
пӑлхатмасӑр ҫиеҫҫӗ. Пӑлхатса сыпсан, 
качча кайнӑ ҫӗрте пӑлхатса пурӑнмал-
ла пулать тет. 

Чӑваш ҫыравҫисенчен Илпек Микулайне, Владимир Садая, Александр Артемьева, 
Алексей Воробьева палӑртатчӗ. Илпекӗн пуян чӗлхи ҫинчен, ӑна вӑл питӗ ӑслӑ амӑшӗ-
нчен вӗренсе ӳсни ҫинчен каласа кӑтартатчӗ. Артемьевӑн сӑнарлӑ чӗлхине мухтатчӗ, 
Садая чи ӑста прозаиксен шутне кӗртетчӗ. Алексей Воробьева хӑйӗн поэзинчи талант-
не уҫса ҫитереймесӗрех ҫут тӗнчерен ҫамрӑклах уйрӑлни ҫинчен аса илетчӗ. 

Кун кӗнекинче музыка ҫинчен, композиторсем ҫинчен сахал мар ҫырнӑ. Тӳрех 
калатӑп, атте пек музыкӑна юратакан ҫынна пурнӑҫра сайра пӗрре ҫеҫ тӗл пу-
латӑн. Вӑл хӑйне халӑх юрри-кӗвви, классика, эстрада... ресторан юрри-ҫемми-
сем - пурте-пурте килӗшни ҫинчен каласа паратчӗ. Музыка тӗлӗшпе вӑл хӑйне 
майлӑ пантеист* пулнӑ. Сасӑсен тӗнчине атте ҫил куҫӑмӗ евӗр е кун ҫутипе каҫ 
ылмашӑвӗ пек чуна уҫӑлтаракан хӑватлӑ вӑй тесе йышӑнатчӗ. 

Вӑл музыкӑна юратни пирӗн пурнӑҫри туслӑха ҫирӗплетме те питӗ пулӑшнӑ. 

"Ҫут ҫанталӑкпа турӑ пӗр текен вӗренӗве пӑхӑнакан ҫын. 


